
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 4392 01-07-2024 - ൽ മറുപടിയ്ക്

സ്റ്റേറ്റ് ലൈഫ് ഇൻഷുറൻസ്

ചോദ്യം ഉത്തരം

ശ്രീ. യു. എ. ലത്തീഫ്
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

ധനകാര്യവകുപ്പിന് കീഴിലുള്ള സ്റ്റേറ്റ് ലൈഫ്

ഇൻഷുറൻസ് എന്നാണ് സ്ഥാപിതമായത്; ഇത്

സംബന്ധിച്ചുള്ള സർക്കാർ ഉത്തരവിന്റെ പകർപ്പ്

ലഭ്യമാക്കാമോ;

(എ) രാജഭരണത്തിന്‌ കീഴില്‍ തിരുവിതാംകൂര്‍

നാട്ടുരാജ്യത്തില്‍ 19-ാം നൂറ്റാണ്ടിലാണ്‌
ഇന്‍ഷ്വറന്‍സ്‌ വകുപ്പ്‌ സ്ഥാപിതമായത്‌. 1956-ല്‍
ലൈഫ്‌ ഇന്‍ഷ്വറന്‍സ്‌ മേഖലയിലെ

ദേശസാത്കരണത്തെ തുടര്‍ന്ന്‌ സംസ്ഥാന

ഇന്‍ഷ്വറന്‍സ്‌ വകുപ്പ്‌ വഴി നടപ്പിലാക്കി വന്നിരുന്ന

സ്റ്റേറ്റ്‌ ലൈഫ്‌ ഇന്‍ഷ്വറന്‍സ്‌ പോളിസി (പബ്ലിക്‌
ബ്രാഞ്ച്‌) LIC -യില്‍ ലയിക്കുകയും ജീവനക്കാര്‍ക്കുള്ള

സ്റ്റേറ്റ്‌ ലൈഫ്‌ ഇന്‍ഷ്വറന്‍സ്‌ പോളിസി (ഒഫീഷ്യല്‍

ബ്രാഞ്ച്) സംസ്ഥാന ഇന്‍ഷ്വറന്‍സ്‌ വകുപ്പില്‍

നിലനിര്‍ത്തുകയും ചെയ്തു. ആദ്യകാലത്ത്‌
നിര്‍ബന്ധിതമല്ലാതിരുന്ന പ്രസ്തുത പദ്ധതിയാണ്‌
19.08.1976-ലെ ജി.ഒ. (പി) 257/76/ധന നമ്പര്‍

ഉത്തരവ്‌ പ്രകാരം പുതിയതായി സര്‍വ്വീസില്‍

പ്രവേശിക്കുന്ന എല്ലാ ജീവനക്കാര്‍ക്കും

നിര്‍ബന്ധിതമാക്കിക്കൊണ്ട്‌ സ്റ്റേറ്റ്‌ ലൈഫ്‌
ഇന്‍ഷ്വറന്‍സ്‌ പദ്ധതിയായി മാറിയത്‌. പ്രസ്തുത

ഉത്തരവിന്റെ പകര്‍പ്പ്‌ ഉളളടക്കം ചെയ്യുന്നു.

(ബി) എസ്.എൽ.ഐ. അംഗത്വമെടുക്കുന്നതുകൊണ്ട് ഒരു

സർക്കാർ ജീവനക്കാരന് ലഭിക്കുന്ന ആനുകൂല്യങ്ങൾ

എന്തെല്ലാമാണെന്ന് വിശദമാക്കാമോ; പ്രസ്തുത

ഉത്തരവിന്റെ പകർപ്പ് ലഭ്യമാക്കാമോ;

(ബി) എസ്‌.എല്‍.ഐ. പദ്ധതിയില്‍ അംഗമാകുമ്പോൾ

പോളിസി ഉടമയ്ക്ക്‌ ലഭിക്കുന്ന പോളിസി

സര്‍ട്ടിഫിക്കറ്റില്‍ രേഖപ്പെടുത്തിയിട്ടുള്ള സുനിശ്ചിത

വാഗ്ദത്ത തുകയും (Sum Assured) ഒടുക്കിയ

പ്രിമിയത്തിന്‍മേലുളള ബോണസും ചേര്‍ന്ന തുകയാണ്‌
പോളിസി കാലാവധി പൂര്‍ത്തിയാകുമ്പോള്‍

ലഭ്യമാകുന്നത്‌. പോളിസി കാലയളവില്‍ പോളിസി

ഉടമ മരണപ്പെടുകയാണെങ്കില്‍ സുനിശ്ചിത വാഗ്ദത്ത

തുകയോടൊപ്പം അതുവരെ ആര്‍ജിച്ച ബോണസും

ചേര്‍ന്ന തുകയാണ്‌ അവകാശിക്ക്‌ ആനുകൂല്യമായി

ലഭിക്കുന്നത്‌. അതോടൊപ്പം മൂന്നു വര്‍ഷം

പൂര്‍ത്തിയായ റദ്ദാകാത്ത പോളിസിയിൻമേല്‍ വായ്പ

എടുക്കുന്നതിനുളള സൗകര്യവും ലഭ്യമാണ്‌.
എസ്‌.എല്‍.ഐ. പോളിസി ചട്ടങ്ങള്‍ സംബന്ധിച്ച

16.11.1988-ലെ ജി.ഒ.(പി) 840/88/ധന നമ്പരായുളള

അടിസ്ഥാന ഉത്തരവിന്റെ പകര്‍പ്പ്‌ ഇതോടൊപ്പം

ഉളളടക്കം ചെയ്യുന്നു.

(സി)

സംസ്ഥാന ലൈഫ് ഇൻഷുറൻസ് വകുപ്പിൽ

പൂർണമായും കമ്പ്യൂട്ടർവൽക്കരണം

നടപ്പിലാക്കിയിട്ടുണ്ടോ; എങ്കിൽ വിശദാംശം

ലഭ്യമാക്കാമോ;

(സി) സംസ്ഥാന ഇന്‍ഷ്വറന്‍സ്‌ വകുപ്പില്‍ സമ്പൂര്‍ണ്ണ

കമ്പ്യൂട്ടര്‍വല്‍ക്കരണം പൂര്‍ത്തിയാക്കിയിട്ടില്ല. നിലവില്‍

സര്‍ക്കാര്‍ അനുമതിയോട്‌ കൂടി വകുപ്പ്‌ സ്വന്തമായി

തയ്യാറാക്കിയിട്ടുളള "ASWAS'
Softwareഉപയോഗിച്ച്‌ വിവിധ പദ്ധതികളിലെ

ക്ലെയിം തീര്‍പ്പാക്കല്‍/പോളിസി നല്‍കല്‍ എന്നിവ

നിര്‍വ്വഹിച്ച്‌ വരുന്നു. വകുപ്പില്‍ സമ്പൂര്‍ണ്ണ കമ്പ്യൂട്ടര്‍

വല്‍ക്കരണം നടപ്പാകുന്നതിനായി ഡിജിറ്റല്‍

യൂണിവേഴ്സിറ്റിയുമായി ബന്ധപ്പെട്ട് നടപടി സ്വീകരിച്ചു

വരുന്നു.

(ഡി)

ജീവനക്കാരൻ റിട്ടയർ ചെയ്യുന്ന സമയത്ത് തന്റെ

എസ്.എൽ.ഐ. പാസ്ബുക്ക്/പോളിസി

സർട്ടിഫിക്കറ്റ് നഷ്ടപ്പെടുകയാണെങ്കിൽ

ജീവനക്കാരൻ അടച്ച തുക തിരികെ ലഭിക്കാൻ

എന്തൊക്കെ നടപടികളാണ് സ്വീകരിക്കേണ്ടത്;
വ്യക്തമാക്കാമോ?

(ഡി) ജീവനക്കാര്‍ വിരമിക്കുന്ന സമയത്ത്‌ എസ്‌.എല്‍.ഐ.
പോളിസി സര്‍ട്ടിഫിക്കറ്റ്‌ നഷ്ടപ്പെടുകയാണെങ്കില്‍

500/- രൂപ മുദ്ര പത്രത്തില്‍ indemnity Bond ഫയല്‍

ചെയ്ത് ഡ്യൂപ്ലിക്കേറ്റ് സര്‍ട്ടിഫിക്കറ്റിനുളള അപേക്ഷ കൂടി

സമര്‍പ്പിക്കേണ്ടതാണ്‌. പാസ്‍ബുക്ക് നഷ്ടപ്പെട്ടാല്‍

പാസ്സ്ബുക്കിന്റെ മാതൃകയിലുളള പട്ടികയില്‍ പ്രീമിയം

അടവ്‌ വിവരങ്ങള്‍ രേഖപ്പെടുത്തി ഡി.ഡി.ഒ.
സാക്ഷ്യപ്പെടുത്തി നല്‍കുകയോ/സ്പാര്‍ക്ക്‌ വഴി

ലഭ്യമാകുന്ന deduction statement സാക്ഷ്യപ്പെടുത്തി

സമര്‍പ്പിക്കുകയോ ചെയ്യുന്ന മുറയ്ക്ക്‌
പോളിസിയിന്‍മേലുളള ആനുകൂല്യങ്ങള്‍

ലഭ്യമാകുന്നതാണ്‌.

സെക്ഷൻ ഓഫീസർ

